NIMP sokong Ekonomi Madani

FMM jangka peluang

pekerjaan lebih baik

disediakan kepada
rakyat termasuk
golongan belia

KUALA LUMPUR

elan Induk Perindustrian
Baharu (NIMP) 2030 ber-
peranan penting dalam
menyokong kerangka
Ekonomi Madani dan mencapai
sasaran yang ditetapkan dalam
tempoh 10 tahun akan datang,
antaranya sebagai peneraju eko-
nomi Asia dan berada di tangga
antara 30 teratas ekonomi ter-
besar dunia serta 12 teratas bagi
daya saing global.
Persekutuan  Pekilang
Pekilang Malaysia (FMM) berkata,

NIMP 2030 akan menawarkan
ekosistem sesuai bagi me-
nyokong ekonomi dalam
transformasinya sebagai sebuah
negara perindustrian berteknologi
tinggi ke arah mencapai status
negara maju pendapatan tinggi.

Menurutnya, pendekatan ber-
asaskan misi dalam NIMP 2030
menggalakkan kompleksiti eko-
nomi lebih tinggi, memanfaatkan
teknologi dengan agresif dan
diperkuatkan dengan prinsip ke-
mampanan serta keterangkuman
adalah penting pada masa ini
untuk mendorong Malaysia ke
tahap perindustrian dan per-
tumbuhan selanjutnya.

“Pelan induk ini tertumpu
menggerakkan sektor pembuatan
kita terhadap rantaian nilai ke-
pada lebih banyak produk ber-
teknologi tinggi, nilai tambahan
tinggi dan kompleks serta mem-
bangunkan kemampuan teknolo-
gi negara yang akan berperanan
penting menyokong ekonomi
pembuatan berteknologi tinggi.

NIMP 2030 yang dilancarkan pada

Jumaat lalu akan memberikan

suntikan positif kepada ekonomi negara.

“la kemudiannya akan me-
nyediakan peluang pekerjaan
lebih baik kepada rakyat Malaysia
termasuk golongan belia dan
pada masa sama membangunkan

tenaga kerja dari segi kemahiran
serta iimu sebagai memenuhi ke-
perluan tenaga kerja lebih berke-
mabhiran tinggi untuk menyokong
produk dan perkhidmatan lebih

kompleks dan berteknologi ting-
gi," katanya.

FMM berpandangan bahawa
pelan induk itu perlu diterjemah-
kan kepada pekerjaan yang me-
nawarkan gaji lebih tinggi dan
pada masa sama membuka lebih
banyak akses pasaran kepada
pengilang tempatan termasuk
pasaran yang menetapkan ke-
perluan kepada produk serta per-
khidmatan mematuhi prinsip alam
sekitar, sosial dan tadbir urus
(ESG).

Menurutnya, dengan ber-
sandarkan pelaksanaan ekosis-
tem yang holistik, tentu sahaja
akan menambah daya tarikan
Malaysia kepada pelabur asing
dan domestik terutama bagi seg-
men berpandukan teknologi
tinggi dan inovasi.

NIMP 2030 juga akan me-
numpukan perhatian kepada be-
berapa bidang kritikal ke arah
menyokong transformasi ekono-
mi ke tahap perindustrian lebih
tinggi, katanya. - Bernama



